
GOUVÈNÈ CUOMO ANONSE 2.6 MILYON DOLA POU AMELYORE 12 TEREN 
JWÈT NAN PAK LETA TOUPATOU NAN NEW YORK  

  
Pak Eta pral Ajoute oswa Amelyore 100 Tèren Jwèt Avan 2020  

  
Jodi a, Gouvènè Andrew M. Cuomo te anonse New York te pran angajman 2.6 milyon 
dola pou yo konstwi oswa amelyore 12 tèren jwèt nan 10 Pak Eta a atravè New York - 
nan kad objektif pou yo modènize 100 tèren jwèt nan Pak Eta a yo nan kad inisyativ 
NY Parks 2020.  
  
“Nan kat kwen gran eta sa, nou ap envesti nan resous anplennè san parèy nou an yo 
pou nou ofri aktivite ki favorab a fanmi pou Nouyòkè yo vin jwi”, Gouvènè Cuomo te 
deklare. “Avèk envestisman sa a, nou ap asire sistèm pak la rete an premye ran epi 
mwen ankouraje fanmi k ap soti prè ak lwen yo pou yo soti al eksplore tout sa New 
York gen pou l ofri.”  
  
Nan kad inisyativ la, Pak Eta a yo pral ranplase tèren jwèt demode nan pak yo avèk 
ekipman modèn ki konfòm avèk kòd yo, amelyore aksebilite pou moun ki gen andikap, 
epi kreye diferan zòn pou gwoup laj pi jèn ak sa ki pi gran yo. Modènizasyon espas 
pou jwe yo ap asosye avèk modènizasyon espas yo, tankou pyebwa yo oswa vout, 
kote pou chita, fontèn dlo, ak koneksyon avèk santye/twotwa nan rès pak la.  
  
“Tèren jwèt yo ankouraje fanmi ak timoun yo pou yo patisipe nan jwèt ki bon pou sante 
yo, ki aktif ak kreyatif, epi pran swen lanmou pou pak ak rekreyasyon yo”, Komisyonè 
Pak Eta yo (State Parks) Rose Harvey te deklare. “Mwen gen Gouvènè Cuomo 
larekonesans paske l ap envesti nan pak ki sekirize, atiran epi atire plis jèn moun vin 
nan bèl espas anplennè yo.”  
  
Men kèk nan Pak Eta yo:  
  
Rejyon Kapital  

• Pak Eta Schodack Island - konstriksyon yon nouvo tèren jwèt pou l bay 
yon zòn sekirize pou espas kan, ki te ouvri an 2016  

Finger Lakes  



• Espas kan Plaj Hamlin lan - kreye de nouvo espas pou timoun jwe nan 
tèren jwèt yo epi agrandi yon tèren jwèt ki sitiye nan mitan espas la 
touprè Camper Recreation Hall la  

• Pak Eta Sampson - ranplase ekipman demode nan ki espas yo itilize 
lajounen touprè plaj pou yo naje a  

Long Island  

• Tèren Robert Moses Field 5 la - ranplase tèren jwèt demode a ak yon 
tèren jwèt ki gen tèm lanmè k ap gen espas jwèt pou timoun ki gen 2 - 5 
an ak 5 -12 zan  

• Tèren Heckscher Field 6 - agrandi yon tèren jwèt ki gen ekipman tèm 
preri; yon tonèl ki la deja yo pral ranplase l ak yon paviyon pou bay 
lonbray ki pi laj ak pi santral  

• Tèren Heckscher Field 1 - modènize yon espas tèren ki gen nouvo 
balanswa, nouvo asfalt ki pi sekirize, pasrèl ak espas pou moun chita ki 
aksesib  

Rejyon Mid-Hudson  

• Pak Eta Bear Mountain - konstriksyon yon nouvo tèren jwèt touprè 
karousèl pak la yo pou ofri yon enstalasyon nan espas pou moun fè 
piknik ki lwen Lak Hessian lan  

Mohawk Valley  

• Pak Eta Gilbert Lake - ranplase ak agrandi tèren jwèt ki la deja nan espas 
piknik sou plaj la avèk ekipman ki gen tèm lanati  

North Country  

• Pak Eta Robert Wehle - konstriksyon yon nouvo tèren jwèt, yo pral 
konfigire li nan fòm pye yon chen avèk yon seri pano ki gen istwa yo ekri 
sou yo ozalantou tèren jwèt la ki rakonte avanti Snakefoot - ki te yon 
chyen ansyen mèt pwopriyete a te renmen anpil  

Southern Tier  

• Pak Eta Chenango Valley - konstriksyon yon jè dlo atè ki mezire 3,500 
pye kare kòm pati redevlopman plaj la  

Rejyon Lwès New York  

• Pak Eta Allegany - konstriksyon yon tèren jwèt ki gen tèm mond natirèl ki 
gen enstalasyon jwèt yo fè ak sab ak yon zip line nan espas Plaj Red 
House touprè Bathhouse  



• Pak Eta Allegany - Ranplase ak agrandi yon tèren jwèt ki la deja nan 
espas piknik Quaker Run avèk ekipman tèm mond natirèl avèk twa tour ki 
elve ak enstalasyon pou moun monte yo  

Konstriksyon an pral fèt nan mwa k ap vini an yo. Teren jwèt yo ta sipoze yo pare disi 
ete pwochen.  
  
Amelyorasyon teren jwèt jwen finansman nan kad plan revitalizasyon NY Parks 2020 
Gouvènè Cuomo a, sa ki gen ladan yon angajman pou ajoute oswa amelyore 100 
teren jwèt pou rive nan ane 2020. Pwogram NY Parks 2020 Gouvènè a se yon 
angajman plizyè ane pou bay 900 milyon dola finansman prive ak piblik pou State 
Parks soti an 2011 pou rive an 2020. Bidjè 2017-18 Eta-a prevwa 120 milyon dola pou 
direksyon inisyativ sa a.  
  
Tèren jwèt la reflete pwogram Konekte Timoun yo ak Pak (Connect Kids to Parks) 
Gouvènè Cuomo pou atire plis jèn pou yo vin nan espas anplennè yo.  
  
Biwo Pak, Rekreyasyon ak Prezèvasyon Istorik la nan Eta New York (New York State 
Office of Parks, Recreation and Historic Preservation) sipèvize plis pase 250 pak, sit 
istorik, santye rekreyatif, teren gòlf, ranp lansman bato ak plis bagay toujou, ki resevwa 
vizit 69 milyon moun chak ane. Yon etid pa twò lontan de sa te jwenn New York State 
Parks jenere 5 milya dola nan aktivite ekonomik chak ane epi sipòte 54,000 djòb. Pou 
plis enfòmasyon sou nenpòt nan zòn rekreyatif sa yo, rele 518-474-0456 oswa ale sou 
www.parks.ny.gov, konekte avèk nou sou Facebook, oswa swiv nou sou 
Instagram ak Twitter.  

